OOREENKOMS
aangegaan tussen

DIE NEDERDUITSCH HERVORMDE KERK VAN AFRIKA
GEMEENTE .............................................................................

(Die kerkraad)
en

...........................................................................................

(Die Terreinopsigter)

1.
Die kerkraad stel hiermee ................................................aan as die terreinopsigter van die Nederduitsch Hervormde Gemeente ........................................................ Die terreinopsigter aanvaar die aanstelling ingevolge die volgende bepalings:

2.
Die terreinopsigter verrig sy werk onder toesig van die kerkraad en hy sal direk verantwoordelik wees aan en sy opdragte ontvang van die predikant en die sekretariële beampte.

3.
Die aanstelling geskied met ingang ............................................................  Die terreinopsigter sal aanvanklik vir 'n proeftydperk van 3 (drie) maande aangestel word.  Na bevredigende verloop van die proeftydperk, sal die terreinopsigter permanent aangestel word ingevolge hierdie ooreenkoms, welke ooreenkoms jaarliks hersienbaar is.

4.
Die dienskontrak sal geld totdat dit met 'n 60 (sestig) dae skriftelike kennisgewing deur die terreinopsigter beëindig word of totdat dit op 'n ander regsgeldige wyse beëindig word.
5.
VERGOEDING
5.1
Die terreinopsigter sal vergoed teen 'n salaris van R................................. per maand, welke bedrag reeds voorsiening maak vir addisionele betaling vir werk verrig op Sondae en openbare vakansiedae.

5.2
Die salaris sal op die 25ste van elke maand aan die terreinopsigter oorbetaal word by wyse van 'n tjek.  Indien die 25ste van die maand op 'n naweek of 'n openbare vakansiedag val, sal die betaling geskied op die eerste werksdag wat volg op die naweek of openbare vakansiedag.

5.3
Die terreinopsigter sal vir elke voltooide siklus van 12 (twaalf) maande 'n diensbonus ontvang in die bedrag van R......................................... wat betaalbaar is aan die einde van die maand waarin die terreinopsigter verjaar.  Voordat 'n siklus van 12 maande voltooi is of by bedanking, is die terreinopsigter geregtig op pro rata betaling van die diensbonus, op voorwaarde dat die terreinopsigter minstens een siklus van 12 maande reeds voltooi het.

5.4
Vir diens verrig tydens 'n begrafnis of  'n troue, sal die terreinopsigter vergoed word teen 'n bedrag van R...........................  per geleentheid.

5.5
Vir funksies wat nie direk met kerklike of gemeentelike aktiwiteite verband hou nie, soos wanneer die saal uitverhuur word, sal die terreinopsigter vergoed met 'n bedrag van R............................ per geleentheid.

6.
WERKURE EN WERKPLEK
(Kerkraad meld take soos vasgestel)
6.1
Daar word van die terreinopsigter verwag om 24 uur per week aan sy take af te staan wat insluit werk verrig op Sondae en weeksaande tydens vergaderings asook gemeentlike funksies op Saterdae.  Die terreinopsigter kan sy werksure self reël op voorwaarde dat dit nie minder as 24 uur per week is nie.

6.2
Die terreinopisigter se normale werkplek is die Nederduitsch Hervormde Gemeente

(Gemeente en adres van terrein(e)) ...................................................................... ....................................................................................................................................

7.
WERKOMSKRYWING
Die pligte van die terreinopsigter sluit die volgende in, met dien verstande dat die opsigter persone in diens kan neem om daarmee behulpsaam te wees, welke persone deur die opsigter self betaal sal word uit die vergoeding wat aan die opsigter betaal word deur die kerkraad:

(Hier meld elke kerkraad take soos vasgestel.  Hierdie dien net as voorbeeld).
7.1
Oop- en toesluit van die kerkgebou vir alle geleenthede.

7.2
Voorbereiding en versorging, wat insluit die skoonmaak, van alle toerusting vir alle eredienste.

7.3
Aanmeld van alle instandhoudingsbehoeftes of skade aan die gebou of terrein.

7.4
Beheer en verantwoordelikheid vir netheid van stoorkamer onder trap.

7.5
Weeklikse versorging van vullissakke vir verwydering deur Stadsraad.

7.6
Algemene netheid en versorging van stoele en staaltafels, wat onder andere insluit die regskuif van die stoele en berging van tafels wat nie in die gang mag staan nie.

7.8
Sorg dat klankstelsel deurgaans in werkende toestand is.

7.9
Reageer op alarmstelsel.

7.10
Sorg vir die algemene netheid en ordelike voorkoms van die kerkgebou en tuin.

7.11
Aankoop van alle benodighede vir die skoonmaak en instandhouding van die gebou en terrein, insluitend benodighdhede vir nagmaalbediening.  Die koste van die aankope sal deur die kerkraad gedra word.

7.12
Toesig oor en skakeling met enige skoonmakers, tuinhulpe of tuindienste.

7.13
Toesien dat die badkamers en kombuis in alle opsigte deeglik skoon en netjies is en minstens twee maal per week skoongemaak word.

7.14
Toesien dat alle bykomstighede soos badkamermatjies, toiletoortreksels, tafeldoeke en vadoeke skoon en netjies is.

7.15
Sord dat die matte gereeld gestofsuig is, vloere deeglik skoon gewas is en stoepe skoon gevee en afgespuit is.

7.16
Sorg dat al die meubels en toerusting skoon en afgestof is.

7.17
Sorg dat vensters minstens twee maal per jaar gewas word.

7.18
Sorg dat die yskas, stoof en werksoppervlaktes in die kombuis te ale tye skoon is.

7.19
Sorg dat mure gereeld afgewas en skoon gehou word.

7.20
Sien toe dat koffie, tee en suiker vir teegeleenthede uitgesit is, asook dat die urn vol en aangeskakel is en na gebruik afgeskakel en leeggemaak is.

7.21
Sorg vir alle roetine- en instandhoudingswerk en verbandhoudende take soos deur die finansiële komitee bepaal.

7.22
Sorg dat die tuin natgelei word.

8.
VERLOF

8.1
Vakansieverlof
Die terreinopsigter is geregtig op 21 dae betaalde vakansieverlof vir elke voltooide siklus van 12 maande, wat 3 (drie) naweke insluit.  Voordat 'n siklus van 12 maande voltooi is, kan pro rata verlof toegestaan word.

Vir hierdie tydperk sal die terreinopsigter self 'n aflos reël, wat deur die kerkraad vergoed word.

Verlof is oploopbaar tot 'n maksimum van 7 dae.

Nadat die terreinopsigter kennis geneem het van bedanking, kan verlof nie geneem word nie, tensy anders ooreengekom.

8.2
Siekverlof
Die terreinopsigter is geregtig op 21 (een en twintig) dae betaalde siekverlof in 'n siklus van 36 (ses en dertig) maande, met dien verstande dat die terreinopsigter gedurende die eerste 6 (ses) maande na diensaanvaarding geregtig is op 1 (een) dag betaalde siekverlof vir elke 26 (ses en twintig) dae gewerk.

Indien meer as 2 (twee) weke dae aaneenlopend geneem word, sal 'n doktersertifikaat op aanvraag verskaf word.

8.3
Gesinsverantwoordelikheidsverlof
Die terreinopsigter is, na 4 (vier) maande vanaf diensaanvaarding, geregtig op 3 (drie) dae verlof in elke voltooide jaarlikse verlofsiklus in die volgende gevalle:

8.3.1
Wanneer die terreinopsigter se kind siek is, of

8.3.2
Wanneer die terreinopsigter se kind siek is, of

8.3.3
in die geval van die dood van

(i)
die terreinopsigter se eggenoot of lewensmaat, of

(ii)
die terreinopsigter se ouer, aangenome ouer, grootouer, kind, aangenome kind, kleinkind, broer of suster.

Van hierdie 3 dae sal 1 (een) dag betaalde verlof wees.

8.4
Kraamverlof  (indien van toepassing)

Die terreinopsigter is geregtig op 4 (vier) maande kraamverlof vir elke swangerskap vir 'n maksimum van twee swangerskappe.  Hierdie verlof sal onbetaalde verlof wees, tensy die partye anders ooreenkom.

9.
WYSIGING VAN DIE DIENSKONTRAK
Geen wysiging aan hierdie dienskontrak sal geldig wees nie, tensy dit in skrif vervat is en deur die partye hiertoe behoorlik onderteken is.

10.
DISPUTE
Die partye kom ooreen om enige dispute wat uit hierdie kontrak mag voortvloei eers by wyse van mediasie deur 'n onafhanklike mediator te probeer bylê, alvorens enige verdere stappe geneem word.

